
Geschichte der Grundherrschaft Echternach im
Frühmittelalter (Ed. Wampach) Nr. 98
Domino magnifico Beonrado et in Christo patri. Dum et omnibus non habetur incognitum,
qualiter Wundo ante hos dies per donationis titulum condonavit ad loca sanctorum vel ad
monasterium sancti Willibrordi, ubi ipse corpore requiescit, hoc est res suas in pago
Gesterean super fluvio Lippia in villa Ganlingas, et in alio loco in pago Spetnerian, ubi
Lippia coniungitur Reno, extra illos duos mansos Grimboldi et Authkeri, illud aliud totum
ad supradictam ecclesiam tradidit cum omni integritate, quantumcumque ibidem sua fuit
possessio. Propterea sua fuit peticio et nostra fuit benivolentia, ut ipsas res diebus vite sue
beneficiare debeat; quod et ita fecimus. Sed ipsas res usu fructuario ordine per nostrum
beneficium valeas habere vel usuare, et nichil exinde in quibuslibet rebus absque corporis
abscessu nullum habeas pontificium minvendi, sed post discessum tuum supradictae res
cum omni superposito emelioratae absque ullius contradictione ad partem ipsius ecclesie
revertantur, et censum annis singulis ad festivitatem sancti Willibrordi solidum I aut in cera
aut in argento transsolvere facias. Actum anno XVIII regnante Karolo rege.


